Drange og Hellesen – biografen og legen


Rasmus Løland fekk diagnosen ”hjartebetennelse”, og beskjed om at han kunne stupa kva tid som helst, då han var 17 år.

So var det ein kveld nettupp som me skulde til med skurden, at det slog seg upp for brystet. Men endaa passa eg meg ikkje. Eg heldt paa og arbeidde, til eg ein morgon hadde so fæl hjartebanking at eg orka ingen ting lenger. Daa eg litt etter reiste til doktoren, fek eg vita, at det var hjartesjukdom. Eg kunde stupa av slag i kvar stundi, og vart aldri frisk att, sa han.
Han skræmde meg i det heile meir en godt var. Han sagde, at det ogso kunde verta til vatersott, noko tull som eg sidan lenge hadde rædsle for.
Med denne sjukdomen kom den store vendingi i livet mitt. Han snudde upp ned paa heile mitt tilvære. (frå Sjølvbiografi)

Løland-biograf Ernst Berge Drange har tatt med seg Løland til fastlegen sin og stiller mellom anna spørsmål ved diagnosen ”hjartebetennelse”. Drange har stilt spørsmål ved medisin- og menneskekunnskap hjå legen som tok imot Rasmus den gongen.  Drange vil gjerne gi helsevesenet ein ny sjanse til å stille diagnose, på bakgrunn av Løland sine dagboksnotat og sjølvbiografien. Legen som svarar er Harald Bjarne Hellesen, han jobbar på Helsetunet  på Sand.

